
telehista < irratia

[laski Serrano: «Telebistan
baino erosoago nago irratian»

‘KTM!’ gazteentzako saioa aurkezten hasi berri da irratitik datorren gaztea

Jon Abril / Donostia
<4
Euskal Telebistako KTM!
saioko aurkezle berria
da llaski Serrano astean
zehar, eta asteburuetan
Euskadi Gaztean ere
saioa egiten du. Orain-
goz, gazteentzat lan egi-
ten «gustura» dagoela
aitortu digu.

«ZORTEAK asko laguntzen
du, ia dena da. Hutsuneak
sortu dira eta ni han egoki-
tu naiz». Hala aitortu digu
llaski Serranok, KTM!-ko
aurkezle berri eta Euskadi
Gaztea irratiko esatariak.
«Erredakzio taldeko pertso-
na bi ezagutzen nituen, eta
lehenagoko aurkezlea bado-
ala esan, proba egitera etor-
tzeko eskatu eta dena oso
azkar izan da, egun batetik

Gaztea,
Qazteentzat

Bermeon jaioa, bertan bizi da
egun llaski Serrano. 23 urte-
rekin, ibilbide oparoa egin du
dagoeneko kazetaritzan.
Lizentziatu berria da, uniber-
tsitateko Argi eta garbi aldiz-
karian hasi zen. Herrian zen-
bait gaztek sortutako Gazte
press aldizkarian jarraitu
zuen, eta gero etorri ziren
Euskadi Irratia, Euskadi
Gaztea eta ETB. Andoni Aiz-
puru, El Gran Wyoming eta
Joseina Etxeberria ditu gogo-
ko, azken hau batez ere.

bestera», adierazi digu Ilaski
Serranok. Modu horretan
lortu du Euskal Telebistan
lehendabiziko lana. Orain
arte irratigintzan aritu da
gehienbat. Euskadi Gaztean
eta Euskadi Irratian ibili da,
eta irratigintza maite du
gehien. drratia askoz lasaia-
goa da, han ni bakarrik
nago, nire erara, eta gutxi
gorabehera, nik egiten dut
dena. Hemen lan taldea

Aukeratzeko «arinegi» dela irizten dio oraindik Ilaski Serranok.

dago atzetik, jantzi, orraztu,
makillatu... gauza asko
dira», argitu du Bermeoko
gazteak. Irratian «erosoago»
dagoela aitortu du, baina
kazetari lanari dagokio-
nean, «ezberdinak» dire-
la azaldu du. «Idatziz-
koa, irratia eta telebista
probatu ditut. Oraindik ari-
negi da aukeratzeko. Tele-

bista ere gustuko dut, baina
irratian, benetan gustura
nago».

Gazteak, lanaren
ardatz

Gazteentzako egiten du lan,
bai telebistan, bai irratian.
«Oraingoz gustura nago.
Denak laguntzen du, adi-

nak... Beharbada egunen
batean, gu ere zahartu egin-
go gara...». Une hori iritsita
zer aukeratuko lukeen ez du
pentsatu oraindik. «Kazeta-
ritza ikasten hasten garene-
an gure ametsa egunen
batean informatibo batzue-
tan lan egitea da. Baina
momentu honetan, aukera-
tzekotan, gazteentzat pro-
grama bategaz geratzen
naiz».

«ZERUTIK jausitakoa bezala» esaten de-
nean gauza onak jausten direla esan
nahi da.

Mana probidentziala iradoki nahi du
zeruko paradisutik jausten den mate-
rialak. Askotan trumoiak, txingorra eta
haize bortitzak dira zeruak bidalitako-
ak. Eta gu hemen. Beti gu hemen.
Oraingo honetan erortzen ari dena zer
da, hegazkina?, txoria?... Ez. Izotz gogo-
rra. Eta izotz gogorra besterik ez izan
arren, neguko izar bihurtu da albistea.
Teleberri-etako profesionalek gogokoa
duten horietakoa baita. Ezezaguna,
misteriotsua eta grafikoki guztiz eman-
korra. Lorenzo Milaren mailako berria
da aerolitoena. Mila, Mercedesen neba
da. Eta paradoxikoki horrek ez dio ino-
lako kalterik egin kazetaritzaren ikus-
pegitik. Lorenzo da zeruko izarra balitz
bezala pantailaratu ez den aurkezle ba-

‘Aeroleitoak’
nonahi

karra. Gainerakoek —Matias Prats Jr.
edota Saenz de Buruaga adibide gisa—
protagonismo exajeratua ematen diete
beren buru handiei. Lorenzo agian naif-
a eta inoxoa irudituko zaizue. Baina egi-
ten duen informatibo motarako guztiz
aproposa da bere jarrera. Gizon lasaia
dirudi. Eta hori ordainezina da gaurko
abiadura telebisibo eta telebisibo ez de-
narako ere, noski. Egunero egiten duen
berrien aukera partikularra ez da ego-
ten normalean aktualitateari oso lotuta.
Horretarako badaude TVEko beste noti-
zia saioak. Hala ere, osagai asko dago,
egunerokotasun gordinetik kanpo sor-
tzen diren hainbat eta hainbat gai. Ak-
tualitatearen albotik mugitzen da Lo-

renzo bere lanarekin. Zoritxarrez, ezin
dugu TVEri buruz gauza berbera esan.

Izan ere, herenegun berpiztu zuten
En efecto, 2000 Gabon Zaharreko saioa.
Cruz y Raya bikote umoretsuak eginda-
ko azkena izan zen. Eta argi dago edo-
noiz eskainita ere berdin balio duela.
Berdin dio 2000. urterako prestatuta
egotea edo datorren urterako kontser-
batuta uztea. Eta ez pentsa. Beste ekin-
tza batzuk ere beti berdinak dira, den-
bora asko joanagatik ere . Urrunegi joan
gabe, Donostiako danborrada bera.
Aurten ikusi duguna, iaz ikusitakoa eta
datorren urtean izango dena klonikoak
dira, Gabonak bezalaxe. Jaungoikoak
hamabi zatitan banatu zuen urtea eta
gizakiari oporretarako zati bat aukera-
tzeko esan zion. Gainerakoa bizitza be-
zain errutinarioa da. Pantailaren induk-
tismoa ere bai.

laburrean

Alfred Hitchcock ‘La
Noche Tematica'-n

La Noche Tematica saioan
(La 2 katean, ortziral arra-
tsetan) Alfred Hitchcock
izanen da protagonista
gaur. Los Pdjaros (Txoriak)
filma eskainiko dute, eta
horrekin batera hiru doku-
mental eta film labur bat
emanen dituzte. Filmak
angustiak psikologikoki,
moralki eta metafisikoki
eragiten duenaren inguru-
ko gogoeta egiteko balioko
du. Hermann Heinzel o la
peregrinacion de las
grullas, El hombre pingtiino
eta Nuestra cigliefia dira
dokumentalen izenburuak,
eta Termostato 7 Frantzia-
ko film laburra.

‘Tiempo econémico’ saio
berria Radio Euskadin
Igande honetan hasita,
igandeetan ekonomiari tar-
te berezia eginen dio Radio
Euskadik Tiempo economi-
co saioren bidez. Jose Anto-
nio Diaz Aldai izanen da
saioaren gidaria, eta igande
arratsaldeetan eskainiko
da, 15:00etatik 16:00etara.
Saioak Euskal Herriko eko-
nomia izanen du ardatz,
baina kanpotik datozen
albisteei ere leku eginen
die, batez ere guregan izan
dezaketen eraginei errepa-
ratuta. Gaurkotasunak
hartuko du saioaren zati
nagusia. Enpresa ekime-
nek lekua izanen dute
mahai-inguru batean, eta
saioa iritzi batekin amaitu-
ko da; Diaz Aldairena bera-
rena, edo enpresari, sindi-
kalista, gizarte eragile edo-
ta aditu batena.

Gabriel Inclan

‘El punto...” saioan

Juan Luis Bikuiak aurke-
zen du El punto... saioa,
ETB-2An, eta Gabriel
Inclan Eusko Jaurlaritzako
Osasun Sailburua elkarriz-
ketatuko du gaur, goizeko
09:30etatik aitzinera. Sail-
buruarekin, batik bat, aur-
tengo gripearen ezauga-
rriak eta bere eraginak
aztertuko dituzte, baina
bertzelako gaiak jorratzeko
abagunea ere izanen da
saioan, hala nola, klona-
zioa, Osakidetzaren egungo
egoera eta zerbitzuak.

